
9. HONDARRIBIA 

Duela para bat urte eztabaidarik anitz 

erabili zen portua hastearen auziaz, batzuk 

kirol portuaren alde eta beste batzuk 

arrantzale portuarena. Alde bakoitzak bere-

ra argudioak garraiatu nahirik, arrantza 

mespreziatu ere bai, bertako bizikera jato-

rra ez balitz bezala, eta, batere zalantzarik 

gabe, Hondarribiko bizitzan erarik zaharre-

na eta jatorrena arrantza izaki. Jaizkibelen 

itsas-hegalean harriaroko aztamategirik 

bada, neronek aurkituak, eta hiriaren lehen 

sigiluan ere arrantza ageri zaigu. Beraz, ho-

riek dira Hondarhbia hiri bezala sortu baino 

lehenagoko eta sortu bezain pronto aurki 

genezazken agiri ziurrak. Gainerakoak, uste 

hutsak. 

HONDARRIBIKO ARPOILARIAK 
Hondarribiarrak, bale arrantzan ospe-

tsuak izan ohi ziren eta joan zen mendea-

ren erdialdera ba omen ziren Luis Gaiztoa, 

Joxe Karamelo eta Joxe Manuel Sereno ar-

poilari entzunak, zeintzuei kanta jarri zioten. 

R.M. Azkue zenaren kantategian jasorik da-

tor, "Luis gaiztoa" izenburuz. 

Azkueren kanta bilduma hori 1915. ur-

tean saritua izan zen eta 1920. inguruan ar-

gitaratu, Cancionero popular vasco ize-

nez eta 655. kanta dugu orain aipatzen du-

guna. Bertan dionez: "El harponero Luis 

gaizto "Luis el malo" fue un ondarrés que 

vivió en Fuenterrabia hace unos sesenta y 

cinco años". Hortik kalkulatu genezake 

1850. urte inguruan bizi zen pertsonaia zela 

eta bere adinekoak noski Joxe Karamelo 

eta Joxe Manuel Sereno hondarribiarrak. 

Hara hemen bildu zituen hiru bertsoak 

beren doinuz: 

Hondarribiko zigilua (1297). 

Sigilua 1297koa da eta latinezko idaz-

kiaren barnean bale arrantzaren irudi polit 

bat dakar. Hiriaren oraingo armarriaren 

kuarteletarik batean datorrena izan behar 

du. Hor agertzen zaizkigu hondarribiar 

lehen arpoilariak. 

• • • • • • • • • • • • • • • • • • 

Luis gaiztoak eman lenengo arponada, 

balea harrapatzeko txit gizon ona da; 

bederatzi mila erreal zutela jornala, 

estimatzekoa zen orduko arponada. 

Joxe Karamelo zen bigarren golpean, 

ederki portatu zen bere suertean, 

baleari odola bizkarren betean 

etzitzaion gelditu ito zen artean. 

Joxe Manuel Serenok indarrak baditu, 

haren zartadakoa Getarian aditu, 

jendea egin zuen orduan harritu: 

izugarrizko famak ekarri ditu. 

